
27 novas abitaziuns
per giuvenils
Samedan: La societad cooperativa
«Abitar fin 25» ha preschentà las
novas abitaziuns a la publicitad. 9

Occurrenza sin
1837 meters sur mar
L’anteriura cabina «La Gondla»
da la Diavolezza serva oz sco lieu
per occurrenzas culturalas. 9 LA VOUSCH DA SURMEIR

Ovaziun per Heinz Brand
La pps grischuna nominescha ses candidat per la regenza

■ (mc) Cusseglier naziunal
Heinz Brand duai acquistar per
la pps grischuna ils 18 da matg
in sez en la regenza grischuna.
Plinavantvul lappscuntanscher
forza da fracziun en il cussegl
grond.En ina radunanza bain fre-
quentada èHeinzBrand vegnì no-
minà cun ina ovaziun en pe ed in
lung applaus. Plirs exponents han
preschentà en curts referats enga-

schament e qualificaziundaHeinz
Brand per quest post en il guvern
chantunal. Gia avant 4 onns aveva
Heinz Brand empruvà da daven-
tar cusseglier guvernativ, dentant
senza success.

Dapi 2011 appartegna Heinz
Brand al cussegl naziunal e fa part
da la cumissiun da politica statala
e da la cumissiun per dumondas
da dretg. Entaifer curt temp èsi

reussì ad el da sa profilar sin plaun
federal sco expert da la pps per
dumondas d’asil. El è era gia ve-
gnì numnà sco candidat valabel
per il cussegl federal. Per el saja la
nominaziun in attest da confi-
denza ed in grond plaschair, den-
tant er ina gronda sfida e respon-
sabladad, ha ditg Brand.

Heinz Brand flancà dal viceparsura Andrea Davaz (dretg) e la secretaria Valérie Favre (san.). FOTO M. HARTMANN

In Sursilvan alla testa?
La primavera ha l’Uniun dils catschadurs da patenta dil Grischun d’eleger siu tgamun

DA HANS HUONDER / ANR

■ Peter Janki da Vuorz ei staus
il davos Sursilvan alla testa
dall’Uniun cantunala dils ca-
tschadurs da patenta dil Gri-
schun. Questa primavera
savess Robert Brunold suan-
dar el. Il commember dalla
Secziun da catschadurs Sursaissa
ha numnadamein inoltrau sia
candidatura sco successur da
Beat Angerer da Tavau che presi-
diescha l’uniun dapi sis onns. El
e ses collegas dalla suprastonza
centrala han numnadamein de-
missiunau. Per Robert Brunold
(44) fuss quei presidi buc igl em-
prem al tgamun d’ina organisa-
ziun da catschadurs. Siat onns ha
el presidiau l’uniun regiunala
dalla Surselva e sis onns sia sec-
ziun. Tonaton ha el fatg profun-
das ponderaziuns avon che sede-
cider per quella candidatura:
«Igl ei in uffeci cumbinau cun
bia lavur, mo sin fundament dal-
las structuras novas dall’uniun
cantunala ei quella activitad era
dil temps enneu supportabla.»
Per ils sis posts dalla suprastonza

centrala che daventan vacants
ein tut en tut tschun persunas se-
messas a disposiziun entochen
ussa. La radunonza da delegai

dall’Uniun cantunala dils ca-
tschadurs ch’elegia la supra-
stonza cantunala seraduna ils 24
da matg 2014 a Tavau. Igl ei la

100avla radunonza da delegai
dall’uniun.

Robert Brunold ensemen cun sias duas feglias Patricia e Seraina ed in bi buc camutsch. MAD

Dapli che 30 milliuns
Ils delegai dil Spital regiunal Surselva

han tractau il preventiv
■ (anr/gv) Il Spital regiunal
Surselva a Glion quenta pigl
onn current cun in preventiv
equilibrau. Las vischnauncas
purtadras ston denton era egl
avegnir finanziar ina part dils
cuosts. Per segirar l’assistenza da
parturir, la pediatria ed il me-
naschi d’urgenza pagan las vi-
schnauncas 835 000 francs. Sco
il niev directur Urs Kellenberger
ha saviu orientar ils delegai ha il
spital nudau igl onn vargau ina
buna occupaziun ed il quen 2013
vegni a curdar ora meglier che
previu.

Pigl onn current preveda il
spital a Glion cun ina sviulta da
30,4 milliuns. Quei ei en pare-
gliaziun cul quen 2012 in aug-
ment da dus milliuns. La gronda
part digl augment va en favur dil
persunal. Il preventiv quenta cun
2670 cass staziunars.

Ils delegai han tractau cun re-
tard il preventiv. Quei ei succediu
sin fundament dallas contractivas
da collaboraziun cul spital cantu-
nal. Quellas contractivas han giu
effect sil preventiv.

Il Spital regiunal Surselva quenta pigl onn proxim cun 2670 cass staziu-
nars. Il niev directur Urs Kellenberger ha presentau il preventiv als dele-
gai. FOTO G. VENZIN

Sajettà in ulteriur
luf en il Grischun

■ (cp) La fin d’emna passada
ha in chatschader, che gieva a
chatscha da guetta sin vulps
en il Grischun dal nord, sajet-
tà per sbagl in luf. Suenter
ch’il chatschader ha realisà ses
sbagl è el immediatamain sa
denunzià tar ils organs da sur-
veglianza da chatscha. Tar il
luf sajettà sa tracti d’in giuven
animal masculin. El è vegnì
sajettà en la regiun da la Tum-
leastga. Sch’i sa tracta en cas
da l’animal sajettà d’in giuven
animal masculin da la rotscha
dal Calanda po pir vegnir ditg
suenter che sia DNA è vegni-
da analisada. La chatscha da
guetta, durant la quala vegnan
sajettadas oravant tut vulps,
dura anc fin la fin da favrer.
Tranter la sajettada illegala il
cumenzament da l’onn e
questa sajettada per sbagl na
datti nagin connex.

Identifitgà ulteriurs lufs
Sin basa d’emprovas d’ex-
crement han pudì vegnir iden-
tifitgads quatter ulteriurs ani-
mals da la rotscha dal Calanda.
I sa tracta da dus animals ma-
sculins e da dus animals femi-
nins. Cun gronda probabilitad
sa tracti da luffins ch’èn na-
schids l’onn 2013.

In reginavel culinaric
per nas fins

■ (anr/gns) Cun il Grand Ope-
ning en l’hotel Kempinski ha cu-
menzà l’emna per mangiabains, il
Gourmet Festival a SanMurezzan
e conturn. Otg cuschiniers inter-
naziunals cun total 17 stailas da
«Michelin» èn da la partida e van
davairas als cunfins da la purschi-
da culinarica. Gia per la 21avla
giada han ospitants dals megliers
hotels da l’Engiadin’Ota envidà al
Gourmet Festival, ina occurrenza
che attira er quest onn bunamain
4000 persunas en la regiun. Sche
stars cuschiniers envidan amaisa e
la societad illustra sa lascha gustar
las buccadinas finas lura giogan er
ils daners nagina rolla. I dat da tut-
tas sorts occurrenzas culinaricas e
quai per pretschs fin bunamain
700 francs. Tantas stailas da «Mi-
chelin», chapitschas e puncts da
«Gault Millau» en in culp, quai
datti be a San Murezzan.

➢ PAGINA 7

Il model C nun è
bainvegnì dapertut

■ (anr/ac) En il decurs dals da-
vos onns è il model C vegnì in-
troducì en la plipart dals stga-
lims superiurs dal chantun Gri-
schun e quai cun sustegn finan-
zial dal chantun. Ussa entschai-
van las emprimas vischnancas a
dubitar davart il niz da quel mo-
del C. Tranter auter fan ellas va-
lair motivs finanzials per turnar
tar il model B d’antruras. La sco-
la da Tavau ha fatg a savair da re-
nunziar al model C, la scola da
Cuira giavischa ina examinaziun
externa schebain ina midada tar
il model B fa senn. Domaduas
vischnauncas han da batter cun
problems finanzials. La supra-
stanza da la vischnanca da Zezras
ha medemamain proponì da pu-
spè midar da C tar B. Il suveran
n’ha dentant vulì savair nagut
dad ina tala midada ed ha renvià
la proposta.

Robert Brunold per Beat Angerer?
L’Uniun cantunala dils catschadurs da patenta dil Grischun elegia in niev tgamun uonn

DA HANS HUONDER / ANR

■ Robert Brunold da Sursaissa candi-
descha sco president dall’Uniun can-
tunala dils catschadurs da patenta dil
Grischun. Las elecziuns han liug la fin
da matg. Il Sursilvan vul succeder a
Beat Angerer da Tavau che ha de-
missiunau. Ils davos decennis ha l’U-
niun cantunala dils catschadurs midau
mintgamai suenter sis onns sia supra-
stonza cantunala e cun ella il president.
Uonn eis ei sis onns dapi che las secziuns
dil contuorn da Tavau ein semessas al
tgamun dall’uniun. Ussa seretilan ellas.
Sin fundament dils statuts novs che
l’uniun ha approbau alla davosa radu-
nonza da delegai sto la suprastonza cen-
trala buca pli consister mo da commem-
bras e commembers d’ina suletta regiun.
Ella sa pia vegnir formada da persunas
digl entir cantun Grischun. La supra-
stonza gronda, che seraduna meins
savens che la suprastonza centrala, con-
sista egl avegnir – sper la suprastonza
centrala – dils presidents dils districts.
Era quei ei ina novaziun, realisada sin
fundament dalla revisiun dils statuts.

In Sursilvan?
Dalla suprastonza centrala en uffeci de-
missiuneschan Beat Angerer (president),
Gaudenz F. Domenig (vicepresident),
Hannes Parpan (actuar),Martin Carigiet
(cassier), Hanspeter Ambühl (capotira-
dur) ed Enrico Cola (menader dil ressort

da mutaziuns).Hansruedi Andreoli stat a
disposiziun vinavon sco president dalla

cumissiun da tgira ed appartegn en quel-
la funcziun era alla suprastonza centrala.

El «Catschadur grischun» dil november
ha la suprastonza centrala buca mo com-
municau sia demissiun, mobein era pu-
blicau informaziuns davart la pusseivla-
dad da candidar pils posts che daventan
vacants questa primavera. Sin funda-
ment da quella communicaziun ein pli-
ras persunas s’annunziadas per in dils
posts en suprastonza centrala. Denter
quellas sesanfla era Robert Brunold (44)
dalla Secziun da catschadurs Sursaissa. El
ha il medem mument annunziau siu in-
teress pil presidi. La davosa ga che la Sur-
selva ha giu in representant al tgamun
dall’Uniun cantunala dils catschadurs da
patenta dil Grischun ei stau 1990. Lu ei
Peter Janki da Vuorz seretratgs da quella
activitad suenter in cuoz da sis onns. Da-
pi lu ei l’uniun cantunala vegnida presi-
diada da representants dalla Portenza,
Engiadina, Cuera e contuorn sco era da
Tavau.

Differents motivs
Per sia candidatura ha Robert Brunold
differents arguments: «Jeu sundel dil
meini che la regiun dalla Surselva seigi
puspei en roda. Leutier vegn denton sur-
tutmiu interess per la catscha da patenta.
Per quella less jeu s’engaschar era egl
avegnir.» Robert Brunold ha presidiau ils
davos siat onns l’uniun regiunala dils ca-
tschadurs dalla Surselva. Medemamein
eis el staus diesch onns commember dal-
la suprastonza dalla Secziun da catscha-
durs Sursaissa, da quei sis onns sco par-

sura. Dapi treis onns eis el era represen-
tant dalla Foppa ella suprastonza gronda
dall’uniun cantunala. Robert Brunold
che lavura sco fiduziari a Glion ei mari-
daus e bab da dus affons. Alla catscha va
el dapi 1990. «Avon che inoltrar mia
candidatura haiel jeu secapescha fatg
ponderaziuns era partenent la lavur da
quei presidi. Senza la structura nova cun
in post da secretariat fuss quei engascha-
ment buca vegnius en damonda per mei.
Aschia cheu duess il pensum da lavur es-
ser supportabels», di Robert Brunold. Ei
semuosssi denton era pli e pli ch’igl inte-
ress per quei presidi seigi buca fetg
gronds. Ina soluziun stuevi ei pia dar. Al-
la 100avla radunonza da delegai dalla
Uniun cantunala dils catschadurs da pa-
tenta dil Grischun ils 24 da matg 2014 a
Tavau vegnan era ils ulteriurs commem-
bers dalla suprastonza centrala eligi. Per
quella stattan a disposiziun Noldi Tiri,
NinaGansner,Marco Schnell eFlurin Fil-
li sco era Hansruedi Andreoli sco presi-
dent dalla cumissiun da tgira. Il mument
maunca aunc in(a) candidat(a). Cun var-
ga 8000 commembras e commembers,
reparti sin 74 secziuns, ei l’Uniun cantu-
nala dils catschadurs da patenta dil Gri-
schun ina dallas grondas uniuns el can-
tun. Organisaziuns affiliadas all’uniun
cantunala ein il Club da tgauns da saung
Grischun, la gruppa regiunala dil Gri-
schun dil Club da tgauns da catscha dalla
Svizra e l’Uniun da catscha e patria dil
Grischun ella Bassa.

Beat Angerer ei vegnius eligius igl onn 2008 sco president dall’Uniun cantunala dils ca-
tschadurs da patenta dil Grischun. Questa primavera terminescha el sia incumbensa.

FOTO H. HUONDER

In preventiv senza deficit
Il Spital regiunal Surselva ha presentau il preventiv 2014

DA GIUSEP VENZIN / ANR

■ Il Spital regiunal Surselva a Glion
quenta pigl onn actual per l’emprema
ga cun ina sviulta da varga 30 milliuns
francs. Ils delegai ein sefatschentai
ier sera cul preventiv. Quei hanels fatg
cun retard.Quei retardei sedausmuort
las contractivas da collaboraziun cul
spital cantunal. Il preventiv 2014 ei
fatgs sin fundament da quellas contracti-
vas approbadas dils delegai la fin digl onn
vargau. Il preventiv digl onn current
quenta cun dusmilliuns dapli sviulta che
previu igl onn passau. Pil persunal pre-
veda il spital regiunal expensas da bie-
bein 20,3 milliuns francs. En pareglia-
ziun cul preventiv 2013 munta quei in

augment dad 876 000 francs ed en pare-
gliaziun cul quen 2012 in augment dad
1,564 milliuns ni 8,3%. Ina part da quei
augment seresulta digl augment dil
diember da plazzas. Igl onn 2012 ha il
spital occupau biebein 200 persunas en
in pensum da 167,5 plazzas cumpleinas,
igl onn proxim quenta il spital regiunal
cun 176,15 plazzas cumpleinas. Sco il di-
rectur Urs Kellenberger ha informau ei il
diember dil persunal da tgira carschius
sin fundament dalla buna occupaziun. Il
Spital regiunal Surselva ha dumbrau il
2013 biebein 2600 cass staziunars e s’avi-
schina allas cefras nudadas igl onn 2010.
Pigl onn current quenta Urs Kellenber-
ger cun 2670 cass staziunars che caschu-
nassen entradas da 18,335 milliuns. Il

directur niev ha medemamein saviu
orientar ils delegai d’in quen 2013 pli
positiv che calculau. Il quen definitiv ei
aunc buc elaboraus. Igl atun 2012 han
ils delegai approbau pil 2013 in preven-
tiv equilibrau.

In augment linear
Il preventiv 2014 sedistingua dil preven-
tiv digl onn vargau en pauc. Igl augment
ei linears e pertucca pli u meins tut ils
secturs. Ferton ch’ils miedis ston secun-
tentar cun 2,7 milliuns sco il 2012 e
2013, ein ils cuosts per la tgira calculai
cun in plus da 20% en paregliaziun cul
quen 2012 – en francs 3,1 milliuns sin
biebein 3,7 milliuns. In augment da
12% noda l’administraziun el niev pre-

ventiv. En francs ein quei 140 000. El
rom dils onns vargai ein era las expensas
damenaschi. Sulet las expensas pil diever
damobilias ed immobilias ein calculadas
cun bunamein la summa dubla digl onn
2012, numnadamein cun 1,675 mil-
liuns enstagl da 912 000. Quei surpli da
cuosts seresulta dalla nova metoda da
quen. Persuenter figurescha la contribu-
ziun pil credit d’investiziun buca pli el
quen dil spital. Quel ei pagaus giu igl
onn vargau.

Il dapli expensas pretenda dapli entra-
das. Las entradas calculadas da 30,396
milliuns ein dus milliuns dapli che cal-
culau igl onn vargau ed era dus milliuns
dapli nudau el quen 2012 e seresultan dil
surpli da prestaziuns medicinalas, tera-
peuticas e da tgira.

Pigl onn current quenta il spital cun
investiziuns dad 1,428 milliuns francs.
La mesadad da quella summa ei per in-
vestiziuns da remplazzament e l’autra
part per novas investiziuns. La gronda
part da quella summa ei previda per la
cumpra d’indrezs d’informatica.

Diesch tochen 60 francs per habitont
Sin fundament dil preventiv 2014 ston
las vischnauncas surprender negin defi-
cit, ston denton tuttina contribuir ad
ina pintga part dils cuosts. Quels cuosts
ella summa dad 834 773 francs seresul-
tan dalla contribuziun da basa per segi-
rar l’assistenza da parturir e la pediatria
ed il menaschi d’urgenza (595 000
francs) e las contribuziuns pil survetsch
da salvament, scolaziun e prestaziuns da
nez public (240 000). Quellas summas
ein calculadas sin fundament digl ef-
fectiv dil 2012. Sco usitau vegnan quels
cuosts parti sillas vischnauncas tenor il
diember da habitonts ed il recav da ta-
glia. Sin fundament da quella repartizi-
un pagan ils vischins da Laax 59 francs
per habitont e la vischnaunca da S.
Martin 335 francs e 70 raps respectiv 10
francs ed 83 raps per mintgin dils 31 ha-
bitonts.Ier sera han ils delegai tractau il preventiv dil Spital regiunal Surselva. Quel quenta cun ina sviulta da biebein 30 milliuns. FOTO G. VENZIN

Komitee «NEIN zur SVP-Abschottungsinitiative»
Postfach 381, 7001 Chur

«Diese Initiative ist ein
direkter Angriff auf das
wirtschaftliche Erfolgs-
modell Schweiz.»

Martin Candinas
Nationalrat CVP
Rabius

SVP-Abschottungs-
initiative

reclama

Festival da teater popular
cun 26 annunzias

■ (rtr) Al Festival da teater popular aTu-
saun èn annunziadas 26 gruppas. La fi-
nanziaziun saja segirada e las prepara-
ziuns sin buna via, communitgescha il
comité d’organisaziun. Il novavel Festi-
val da teater grischun porschia ina sur-
vista da la lavur teatrala actuala dal chan-
tun. Tut las trais linguas chantunalas èn
represchentadas sco era las differentas ge-
neraziuns. Il festival ha lieu dals 15 als 18
matg.

Energia effizienta
■ (rtr) Hotelleriesuisse Grischun e Repo-
wer collavuran en l’avegnir per energia effi-
zienta. Sco quai ch’ils dus partenaris com-
munitgeschan daventia l’energia in factur
da custs adina pli ferm e la persistenza da
la purschida survegnia ina muntada adina
pli gronda. En connex cun in partenadi
stretg ed a lung temp duain vegnir svilup-
pads products d’energia e servetschs spe-
zialmain per la branscha ed il turissem.


